
Shri Tripurasundari Vijayastavah

ஶ்ரீத்ரிபுரஸுந்த³ரீ விஜயஸ்தவ:

ஶ்ரீக³ணேஶாய நம: ।
ௐ க ஏ ஈ ல ஹ்ரீம் ஹ ஸ க ஹ ல ஹ்ரீம் ஸ க ல ஹ்ரீம் ஶ்ரீம் ।

॥ க॥
கல்பாந்தோதி³த-சண்ட³-பா⁴நு-விலஸத்³-தே³ஹ-ப்ரபா⁴-மண்டி³தா

காலாம்போ⁴த³-ஸமாந-குந்தல-ப⁴ரா காருண்ய-வாராம் நிதி: ⁴ ।
காத்³யர்ணாங்கித-மந்த்ர-ராஜ-விலஸத்-கூட-த்ரயோபாஸிதா

ஶ்ரீசக்ராதி⁴-நிவாஸிநீ விஜயதே ஶ்ரீராஜ-ராஜேஶ்வரீ ॥ 1॥
॥ ஏ॥

ஏதத்-ப்ராப⁴வ-ஶாலிநீதி நிக³மைரத்³யாப்யநாலோசிதா
ஹேமாம்போ⁴ஜ-முகீ² சலத்-குவலய-ப்ரஸ்பர்த⁴மாநேக்ஷணா ।

ஏணாங்காம்ஶ-ஸமாந-பா²ல-ப²லக-ப்ரோல்லாஸி-கஸ்தூரிகா
ஶ்ரீசக்ராதி⁴-நிவாஸிநீ விஜயதே ஶ்ரீராஜ-ராஜேஶ்வரீ ॥ 2॥

॥ ஈ॥
ஈஷத்-பு²ல்ல-கத³ம்ப³-குண்ட³ல-மஹா-லாவண்ய-க³ர்வாபஹா

ஸ்நிக்³த⁴-ஸ்வச்ச²-ஸுத³ந்த-காந்தி-விலஸந்மந்த³-ஸ்மிதாऽலங்க்ரு’தா ।
ஈஶித்வாத்³யகி²லேஷ்ட-ஸித்³தி⁴-ப²லதா³ ப⁴க்த்யா நதாநாம் ஸதா³
ஶ்ரீசக்ராதி⁴-நிவாஸிநீ விஜயதே ஶ்ரீராஜ-ராஜேஶ்வரீ ॥ 3॥

॥ ல॥
லக்ஷ்யாலக்ஷ்யாவலக்³ந-தே³ஶ-விலஸத்³-ரோமாவலீ-வல்லரீ

வ்ரு’த்த-ஸ்நிக்³த⁴-ப²ல-த்³வய-ப்⁴ரம-கரோத்துங்க³-ஸ்தநீ ஸுந்த³ரீ ।
ரக்தாஶோக-ஶுப⁴-ப்ரபாடல-து³கூலாச்சா²தி³தாங்கீ³முதா³
ஶ்ரீசக்ராதி⁴-நிவாஸிநீ விஜயதே ஶ்ரீராஜ-ராஜேஶ்வரீ ॥ 4॥

॥ ஹ்ரீம்॥

ஶ்ரீத்ரிபுரஸுந்த³ரீ விஜயஸ்தவ:

ஹ்ரீம்ங்காரீ ஸுர-வாஹிநீ ஜல-க³பீ⁴ராவர்தநாபி⁴ர்த⁴ந-
ஶ்ரோணீ-மண்ட³ல-பா⁴ர-மந்த³ க³மநா-காஞ்சீ-கலாபோஜ்ஜ்வலா ।

ஶுண்டா³த³ண்ட³-ஸுவர்ண-வர்ண-கத³லீ-காண்டோ³பமோரு-த்³வயீ
ஶ்ரீசக்ராதி⁴-நிவாஸிநீ விஜயதே ஶ்ரீராஜ-ராஜேஶ்வரீ ॥ 5॥

॥ ஹ॥
ஹஸ்த-ப்ரோஜ்ஜ்வலதி³க்ஷு-கார்முக-லஸத்-புஷ்பேஷு-பாஶாங்குஶா

ஹ்யாத்³யர்ணாங்கித-மந்த்ர-ராஜ-நிலயா ஹாராதி³பி⁴ர்பூ⁴ஷிதா ।
ஹஸ்த-ப்ராந்த-ரணத்-ஸுவர்ண-வலயா ஹர்யக்ஷ-ஸம்பூஜிதா

ஶ்ரீசக்ராதி⁴-நிவாஸிநீ விஜயதே ஶ்ரீராஜ-ராஜேஶ்வரீ ॥ 6॥
॥ ஸ॥

ஸம்ரக்தாம்பு³ஜ-பாத³-யுக்³ம-விலஸந்மஞ்ஜு-க்வணந்நூபுரா
ஸம்ஸாரார்ணவ-தாரணைக-தரணிர்லாவண்ய-வாராம் நிதி: ⁴ ।

லீலா-லோல-தமம் ஶுகம் மது⁴ரயா ஸம்லாலயந்தீ கி³ரா
ஶ்ரீசக்ராதி⁴-நிவாஸிநீ விஜயதே ஶ்ரீராஜ-ராஜேஶ்வரீ ॥ 7॥

॥ க॥
கல்யாணீ கருணா-ரஸார்த்³ர-ஹ்ரு’த³யா கல்யாண-ஸந்தா³யிநீ

காத்³யர்ணாங்கித-மந்த்ர-லக்ஷித-தநுஸ்தந்வீ தமோ-நாஶிநீ ।
காமேஶாங்க-விலாஸிநீ கல-கி³ராமாவாஸ-பூ⁴மி: ஶிவா

ஶ்ரீசக்ராதி⁴-நிவாஸிநீ விஜயதே ஶ்ரீராஜ-ராஜேஶ்வரீ ॥ 8॥
॥ ஹ॥

ஹந்தும் தா³நவ-புங்க³வம் ரண-பு⁴வி ப்ரோச்சண்ட³-ப⁴ண்டா³பி⁴த⁴ம்
ஹர்யக்ஷாத்³யமரார்தி²தா ப⁴க³வதீ தி³வ்யாம் தநூமாஶ்ரிதா ।

ஶ்ரீமாதா லலிதேத்யசிந்த்ய-விப⁴வைர்நாம்நாம் ஸஹஸ்ரை:ஸ்துதா
ஶ்ரீசக்ராதி⁴-நிவாஸிநீ விஜயதே ஶ்ரீராஜ-ராஜேஶ்வரீ ॥ 9॥

॥ ல॥
லக்ஷ்மீர்வாக³-க³ஜாதி³பி⁴ர்ப³ஹு-விதை: ⁴ ரூபை:ஸ்துதாऽபி ஸ்வயம்

நீ-ரூபா கு³ண-வர்ஜிதா த்ரி-ஜக³தாம் மாதா ச சித்³-ரூபிணீ ।
ப⁴க்தாநுக்³ரஹ-காரணேந லலிதம் ரூபம் ஸமாஸாதி³தா

ஶ்ரீசக்ராதி⁴-நிவாஸிநீ விஜயதே ஶ்ரீராஜ-ராஜேஶ்வரீ ॥ 10॥

ஶ்ரீத்ரிபுரஸுந்த³ரீ விஜயஸ்தவ:

॥ ஹ்ரீம்॥
ஹ்ரீங்காரைக-பராயணார்த-ஜநதா-ஸம்ரக்ஷணே தீ³க்ஷிதா

ஹார்தா³ஸம் தமஸம் வ்யபோஹித-மலம் பூ⁴ஷ்ணுர்ஹர-ப்ரேயஸீ ।
ஹத்யாதி³-ப்ரகடாக⁴-ஸங்க⁴-த³லநே த³க்ஷா ச தா³க்ஷாயணீ

ஶ்ரீசக்ராதி⁴-நிவாஸிநீ விஜயதே ஶ்ரீராஜ-ராஜேஶ்வரீ ॥ 11॥
॥ ஸ॥

ஸர்வாநந்த³-மயீ ஸமஸ்த-ஜக³தாமாநந்த³-ஸந்தா³யிநீ
ஸர்வோத்துங்க³-ஸுவர்ண-ஶைல-நிலயா ஸா ஸார-ஸாக்ஷீ ஸதீ ।

ஸர்வைர்யோகி³-சயை:ஸதை³வ விசிதா ஸாம்ராஜ்ய-தா³ந-க்ஷமா
ஶ்ரீசக்ராதி⁴-நிவாஸிநீ விஜயதே ஶ்ரீராஜ-ராஜேஶ்வரீ ॥ 12॥

॥ க॥
கந்யா-ரூப-த⁴ரா க³லாப்³ஜ-விலஸந்முக்தா-லதாऽலங்க்ரு’தா

காதி³-க்ஷாந்தமநு-ப்ரவிஷ்ட-ஹ்ரு’த³யா கல்யாண-ஶீலாந்விதா ।
கல்பாந்தோத்³ப⁴ட-தாண்ட³வ-ப்ரமுதி³தா ஶ்ரீகாம-ஜித்-ஸாக்ஷிணீ

ஶ்ரீசக்ராதி⁴-நிவாஸிநீ விஜயதே ஶ்ரீராஜ-ராஜேஶ்வரீ ॥ 13॥
॥ ல॥

லக்ஷ்யா ப⁴க்தி-ரஸார்த்³ர-ஹ்ரு’த்-ஸரஸிஜே ஸத்³பி: ⁴ ஸதா³ऽऽராதி⁴தா
ஸாந்த்³ராநந்த³-மயீ ஸுதா⁴கர-கலா க²ண்டோ³ஜ்ஜ்வலந்மௌலிகா ।

ஶர்வாணீ ஶரணாக³தாऽऽர்தி-ஶமிநீ ஸச்சிந்மயீ ஸர்வதா³
ஶ்ரீசக்ராதி⁴-நிவாஸிநீ விஜயதே ஶ்ரீராஜ-ராஜேஶ்வரீ ॥ 14॥

॥ ஹ்ரீம்॥
ஹ்ரீங்கார-த்ரய-ஸம்புடாऽதி-மஹதா மந்த்ரேண ஸம்பூஜிதா

ஹோத்ரீ சந்த்³ர-ஸமீரணாऽக்³நி-ஜல-பூ⁴-பா⁴ஸ்வந்நபோ⁴-ரூபிணீ ।
ஹம்ஸ: ஸோஹமிதி ப்ரக்ரு’ஷ்ட-தி⁴ஷணைராராதி⁴தா யோகி³பி: ⁴

ஶ்ரீசக்ராதி⁴-நிவாஸிநீ விஜயதே ஶ்ரீராஜ-ராஜேஶ்வரீ ॥ 15॥
॥ ஶ்ரீம்॥

ஶ்ரீங்காராம்பு³ஜ-ஹம்ஸிகாऽऽஶ்ரித-ஜந-க்ஷேமங்கரீ ஶங்கரீ

tripurasundarIvijayastava.pdf 3



ஶ்ரீத்ரிபுரஸுந்த³ரீ விஜயஸ்தவ:

ஶ‍்ரு’ங்கா³ரைக-ரஸாகரஸ்ய மத³நஸ்யோஜ்ஜீவிகா-வல்லரீ ।
ஶ்ரீகாமேஶரஹ:-ஸகீ² ச லலிதா ஶ்ரீமத்³-கு³ஹாऽऽராதி⁴தா

ஶ்ரீசக்ராதி⁴-நிவாஸிநீ விஜயதே ஶ்ரீராஜ-ராஜேஶ்வரீ ॥ 16॥
இதி ।

